ИНФОРМАЦИЈА
за финансиската состојба на Фондот на пензиското и инвалидското   осигурување на Македонија за периодот јануари-октомври  2008 година со оценка до крајот на годината
Финансиското работење на Фондот на пензиското и инвалидското осигурување на Македонија во периодот јануари - октомври 2008 година се остварува во рамките на планираните средства со Изменување и дополнување на Буџетот на Фондот за 2008 година, со кое е  планирано да се остварат  избалансирани приходи и расходи. Како основа за остварување баланс помеѓу приходите и расходите беше претпоставката за зголемување на приходите од придонесите по стапка од 10,0%, и тоа: по основ на пораст на платите од 7,0% и пораст на бројот на вработените од 3,0% и обезбедување средства од Буџетот на Републиката за поповолните права, транзиционите трошоци и покривање на дефицитот на Фондот.
Фондот, во периодот јануари-октомври 2008 година оствари вкупни приходи во износ од 30.769,58 милиони денари и истите се остварени  во рамките на планираните средства за овој период (101,2%), а во споредба со остварените приходи во истиот период  од 2007 година се повисоки за 11,3%, Зголемувањето на приходите во споредба со 2007 година е резултат на остварените повисоки приходи од придонесите. 
Зголемување на приходите од придонесот од плата е резултат на порастот на платите на вработените, пораст на бројот на вработени за кои се плаќа придонес како и од успешно спроведените реформи во пензискиот систем, а особено во имплементацијата  на новите процеси во наплатата на придонесите.  
Покрај ова, значајно влијание на зголемувањето на приходите од придонеси се должи и на превземените мерки од страна на Фондот во делот на целосната наплата на придонесите преку контролата и превземање на мерки за присилна наплата на неплатените придонеси.
Вкупните расходи на Фондот во периодот јануари - октомври 2008 година се остварени во износ од 31.684,86 милиони денари кои се за 1,4% пониски во однос на планираните расходи со Буџетот на Фондот, а за 17,1% повисоки во однос на остварените расходи во 2007 година.
Зголемувањето на расходите во 2008 година во однос на 2007 година се должи на измената на законските прописи во делот на усогласување на пензиите и зголемување на пензиите со Одлука на Влада на Република Македонија. Имено со изменување и дополнување на Законот за пензиско и инвалидско осигурување во делот на усогласувањето на пензиите, се утврди од 1 јануари 2008 година усоглаувањето на пензиите да се врши со 50% од порастот на платите на вработените и 50% од порастот на трошоците на животот, наместо старото решение усогласувањето на пензиите да се врши со 20% од пораст на платите и 40% од порастот на трошоците на животот. Покрај ова од 1 јануари и 1 јули 2008 година Владата на Република Македонија донесе одлука за зголемување на пензиите со повисок процент  од процентот утврден согласно Законот за пензиското и инвалидското осигурување.
Позитивното финансиско работење на Фондот, односно остварувањето на повисоки приходи од почетокот на годината, овозможи во  да се скрати рокот за исплата на пензиите за околу 10 дена. Исплатата на пензиите од 1 август 2008 година се врши во првата недела во месецот за претходниот месец, наместо да се исплатува околу 15 во месецот за претходниот месец.
Исто така, Фондот целосно ги изврши и  обврските кон Фондот за здравствено осигурување и другите обврски на Фондот.
I. ПРИХОДИ
         Во периодот јануари- октомври 2008 година, Фондот оствари вкупни приходи  во износ од 30.769,58 милиони денари. Остварените вкупни приходи се во рамките  на планираните приходи со Буџетот на Фондот за овој период, а во однос на приходите од 2007 година повисоки се за 11,3%. 
        Вкупните приходи на Фондот се остварени  од следните извори и тоа: 
	Ред. број
	Вид на приходи
	Планирано       И-Џ 2008 
	Остварено  И-Џ/ 2007 
	Остварено  И-Џ 2008 
	Индекс 4:2
	Индекс 4:3

	
	
	
	
	
	
	

	0
	1
	2
	3
	4
	5
	6

	1
	Изворни приходи
	20.202,08
	17.452,21
	20.763,84
	102,8
	119,0

	2
	Приходи од акцизи
	602,84
	565,00
	588,03
	97,5
	104,1

	3
	Трансфери од Буџет на
 Републиката
	8.653,97
	8.729,43
	8.448,72
	97,6
	96,8

	4
	Приходи од Агенцијата за вработување
	662,47
	730,54
	648,64
	97,9
	88,8

	5
	Други приходи
	194,76
	115,14
	201,75
	103,6
	175,2

	6
	Приходи од дивиденда
	4,79
	5,46
	20,97
	437,8
	384,1

	7
	Приходи од продажба на хартии 
од вредност
	97,75
	54,78
	97,63
	99,9
	178,2

	 
	Вкупни приходи
	30.418,66
	27.652,56
	30.769,58
	101,2
	111,3

Во периодот јануари-октомври 2008 година изворните приходи се остварени во износ од 20.763,84 милиони денари, кои во споредба со планираните приходи со Буџетот на Фондот за 2008 година, се повисоки  за 2,8%, а во однос на истиот период од 2007 година за 19,0%. 
 
Приходите од придонесите по видови во периодот јануари-октомври 2008 година изнесуваат:
	Ред. број
	Вид на приход односно расход
	Планирано       И-Џ. 2008 
	Остварено  И-Џ. 2007 
	Остварено  И-Џ. 2008 
	Индекс 4:2
	Индекс 4:3

	
	
	
	
	
	
	

	0
	1
	2
	3
	4
	5
	6

	1
	Придонес  од плата
	19.686,58
	16.976,90
	20.231,79
	102,8
	119,2

	2
	Придонес од доход
	259,88
	243,96
	272,63
	104,9
	111,8

	3
	Приватен  сектор
	232,32
	211,20
	237,93
	102,4
	112,7

	4
	Индивидуални  земјоделци
	23,30
	20,15
	21,49
	92,2
	106,7

	 
	Вкупно придонеси
	20.202,08
	17.452,21
	20.763,84
	102,8
	119,0



Придонесите од плата, кои се основен извор на финансирање на пензиското и инвалидското осигурување, учествуваат во вкупните приходи со 67,5%. Значајно е да се напомене дека учеството на изворните приходи се зголемува и истото од 62% во 2004 година достигна на 67,5% во 2008 година или повеќе за 5,5 процентни поени, како резултат на зголемената наплата на придонесите. Во периодот јануари-октомври 2008 година по оваа основа се остварени средства во износ од  20.763,84 милиони денари, кои во споредба со планираните со Буџетот на Фондот се повиски за 2,8%, а во споредба со остварените од истиот период од 2007 година се повисоки за 19,0%.  Повисокиот процент во однос на Буџетот се должи пред се на  зголемената наплата на придонесите како и на уплатениот придонес од плата за изминат период во износ од 257,44 милиони денари од Алумина.    
       Остварувањето на приходите  од придонесите од плати, по месеци изнесува:
	Месеци
	2007 година
	2008 година
	Разлика

	Јануари
	1.402,47
	1.635,98
	233,51

	Февруари
	1.722,20
	2.125,87
	403,67

	Март
	1.709,88
	2.054,65
	344,77

	Април
	1.680,40
	2.023,19
	342,79

	Мај
	1.618,70
	1.901,89
	283,19

	Јуни
	1.776,17
	1.938,62
	162,45

	Јули
	1.793,18
	2.143,30
	350,12

	Август
	1.745,51
	2.143,94
	398,43

	Септември
	1.762,03
	2.027,48
	265,45

	Отомври
	1.766,36
	2.236,87
	470,51

	Вкупно
	16.976,90
	20.231,79
	3.254,89

Зголемување на приходите од придонесот од плата се забележува во сите месеци од оваа година во однос на 2007 година.

 Вкупните средства од придонесите од плата во овој период, во однос на истиот период од 2007 година, се повисоки за  3.254,89 милиони денари. Зголемувањето на приходите од плати, се должин на зголемување на платите на вработените за 10,1%, зголемување на бројор на вработените за кои е платен придонесот за 2,2% и на зголемената наплата на придонесите како резултат на примената на новите процеси на наплатата на придонесите.
Од придонесот од доходот за стажот на осигурување што се смета  со зголемено траење, се остварени средства во износ од 272,63 милиони денари, и истите се повисоки за 4,9% во споредба со планираните и 11,8% во споредба со 2007 година, а од  физичките лица што вршат дејност и вработените кај нив остварени се средства  во износ од 237,93 милиони денари и овие средства се повисоки за 2,4%  во споредба со планираните и за 12,7% со  истиот период од 2007 година. 
Приходите од индивидуалните земјоделци се остварени во износ од 21,49 милиони денари,  кои се под планираните, а во споредба со истиот период од 2007 година повисоки се за 6,7%.
Средствата остварени од акцизите   изнесуваат 588,03 милиони денари и во споредба со планираните средства се пониски за 2,5%, а во споредба  со истиот период од 2007 година повисоки се за 4,1%. Овие средства за Фондот  се издвојуваат по стапка од 9,18% од продажбата на нафтените деривати. 
 Средствата од Буџетот на Републиката, се остварени во износ од 8.448,72 милиони денарии истите се пониски во споредба со извршените во 2007 година за 3,2%. Пониското  извршување на овие приходи во 2008 година во однос на 2007 година  е резултат на подобрената финансиска состојба на Фондот во 2008 година, поради што се   реализирани помалку средства од Буџетот на Републиката за покривање на тековниот дефицит. Имено реализираните средства за покривање на тековниот дефицит во 2008 година изнесуваат 2.128,08 милиони денари, додека за истиот период во 2007 година од Буџетот за оваа намена се добиени средства од 2.868,04 милиони денари или повеќе за 739,96 милиони денари. 
Транзиционите трошоци кои се однесуваат за пренесување на дел од придонесот за пензиското и инвалидкото осигурување до приватните пензиски фондови за членовите кои пристапиле во капитално финансирано пензиско осигурување во периодот јануари-октомври 2008 година изнесуваат 1.844,32 милиони денари и во споредба со истиот период од 2007 година повисоки се за 33,2%, како резултат на зголемениот број на членови  и тоа за 22,5% и порастот на платите на вработените во Република Македонија од 10,1%. 
Од  Агенцијата за вработување се остварени средства од 648,64 милиони денари и истите се пониски за 2,1% од планираните и 11,2% од остварените во истиот период од минатата година, како резултат на намалувањето на бројот на лицата за кои се исплаќаат парични надоместоци и промена на законската регулатива да се плаќа придонес за пензиско и инвалидско осигурување само на лицата до исполнување на минималните услови за остварување право на пензија од 15 години пензиски стаж. 
Од продажба на акции и удели  се остварени средства во износ од 97,63 милиони денари, што се значително над остварените средства во  истиот период од 2007 година. 
Од дивиденда се остварени средства во износ од 20,97 милиони денари и истите се повисоки во однос на планираните со Буџетот на Фондот, како и над остварените во споредба со истиот период од 2007 година. Во оваа година повисок износ на дивиденда се уплатени и тоа: 8,35 милиони денари од Тиквеш винарска визба; 2,61 милиони денари од ЗК Пелагонија -Битола 1,35 милиони денари од ОКТА и 1,01 милиони денари од РЖ Техничка контрола.
Од други приходи остварените средства изнесуваат 201,75 милиони денари, што е  над планираните за 3,6%, а 75,2% над остварените приходи во однос на истиот период од 2007 година. Зголемување на овие приходи е резултат на дозначени средства од Министерство за одбрана во износ од 69,20 милиони денари по основ на исплатени пензии, согласно измените на Законот за изменување и дополнување на Законот за служба во Армијата на Република Македонија и  вратените неискористени средства за исплата на посмртната помош за корисниците на пензија од здруженијата на пензионери и инвалидите на трудот  во износ од 62,82 милиони денари.
II. РАСХОДИ  
          Во периодот јануари-октомври 2008 година се остварени вкупни расходи во износ од 31.684,86 милиони денари и истите во однос на планираните со Буџетот на Фондот за овој период пониски се за 1,4%, а во однос на 2007 година повисоки се за 17,1%. 
Остварените вкупни расходи по видови изнесуваат: 
	Ред. број
	Вид на расходи
	Планирано И-Џ. 2008 
	Остварено  И-Џ. 2007 
	Остварено  И-Џ. 2008 
	Индекс 4:2
	Индекс 4:3

	
	
	
	
	
	
	

	0
	1
	2
	3
	4
	5
	6

	1
	Пензии
	24.737,09
	20.955,65
	24.580,81
	99,4
	117,3

	2
	Мин. земјоделски. пензии
	106,47
	110,77
	106,43
	99,8
	96,1

	3
	Воени пензии
	396,79
	369,27
	397,90
	100,1
	107,8

	4
	Предвремени пензии 2000 год.
	58,81
	52,41
	57,61
	99,8
	109,9

	5
	Јавна администрација 2001 год.
	 
	59,47
	 
	 
	 

	6
	Јавна администрација 2004 год.
	208,12
	118,13
	152,33
	69,8
	129,0

	7
	Разлики МВР и за наследници
	138,38
	140,27
	142,50
	103,0
	101,6

	 
	Вупно пензии                                                                                                                                                                                                               
	25.655,72
	21.805,97
	25.437,58
	99,1
	116,7

	8
	Плаќање по основ на задолжител. кап.пенз.осигурување
	1.922,97
	1.486,28
	2.006,27
	104,3
	135,0

	9
	Надомест за телесно оштетување
	77,09
	68,24
	71,26
	92,4
	104,4

	10
	Надомест од инвалидско осигурување
	22,85
	132,51
	22,76
	99,6
	17,2

	11
	Интернатско сместување
	3,89
	3,49
	3,71
	95,4
	106,3

	12
	Вкупно придонес за здравство
	3.648,64
	3.079,08
	3.588,13
	98,3
	116,5

	13
	Плати,наемнини и надоместоци за вработените
	223,09
	193,02
	212,50
	94,9
	110,1

	14
	Други расходи
	300,18
	248,75
	284,55
	94,8
	114,4

	15
	Капитални трошоци
	116,80
	7,27
	14,06
	12,0
	193,4

	16
	Реконструкција на деловни објекти
	44,16
	9,02
	13,01
	29,5
	144,2

	17
	Изградба на деловен објект
	31,31
	14,66
	31,03
	99,1
	211,7

	18
	Купување на хартии од вредност
	73,00
	
	
	
	

	 
	Вкупни расходи
	32.120,50
	27.048,29
	31.684,86
	98,6
	117,1

Во рамките на вкупните расходи,  најобемни се средствата за исплата на пензии во  износ од 25.437,58 милиони денари, придонес за здравствено осигурување во износ од 3.588,13 милиони денари или вкупно бруто пензии  29.025,71 милиони денари што преставува 91,6% во однос на вкупните расходи.   Останатите расходи изнесуваат 2.659,15 милиони денари, од кои 2.006,27 милиони денари за плаќања во приватни пензиски фондови средств или 6,3% во однос на вкупните расходи, а 652,88 милиони денари се однесуваат за телесно оштетување, надоместоци од инвалидско осигурување, други трошоци, плати, наемнини и надоместоци за вработените, капитални трошоци и реконструкции на деловните објекти на Фондот или 2,1% од вкупните расходи.  
Расходите за исплата на  редовните пензии во овој период се остварени со 99,4% од планираните расходи со Буџетот на Фондот, а во споредба со истиот период од 2007 година се зголемени за 17,3%. Зголемувањето на расходите е резултат на зголемување на бројот на корисниците на пензија и усогласување на пензиите, како и од промените кои настануваат во износите на пензија со приливот и одливот на корисниците на пензија.
Во 2008 година пензиите се усогласија согласно член 37 од Законот за пензиско и инвалидско осигурување  со 50% од порастот на платите и 50% од стапката на пораст на трошоците на живот,  и тоа: 4,45% од 1 јануари и 5,10% од 1 јули 2008 година или вкупно за 9,78%.
Покрај ова усогласување со одлуките на Владата на Република Македонија бр.19-604/1 од 29 јануари 2008 година и бр.19-386/1 од 29 јули 2008 година, пензиите се усогласија со повисок процент на усогласување на пензиите за 2008 година од процентот утврден во членот 37 од Законот за пензиското и инвалидското осигурување. Согласно овие  одлуки зголемувањето на пензиите се изврши во зависност од износот на остварената декемвриска пензија од 2007 година и тоа: 
- пензиите со висина на износи на пензија до 6.000,00 денари се усогласија за 13,15% од 1 јануари и 3,54% од 1 јули или вкупно за  17,15% ;
 - пензиите со висина на износи од 6.000,01 до 10.800,00 денари се усогласија за 8,30% од 1 јануари и 2,58% од 1 јули или вкупно за 11,09%;
- пензиите со висина на износи на пензија од 10.800,01 до 15.000,00 се усогласија за 5,40% од 1 јануари и 1,62% од 1 јули  или вкупно за 7,10%; и
- пензиите со висина на износи над 15.000,01 денари се усогласија за 3,40% од 1 јануари и 0,66% од 1 јули или вкупно за 4,08%.

Бројот на корисниците на пензија со состојба на 30 октомври 2008 година изнесува, и тоа:
	Ред.бр.
	Вид на пензија
	октомври 2007
	октомври 2008
	индекс     

	1
	Старосна
	149.273
	149.654
	100,2

	2
	Инвалидска
	48.168
	48.660
	101,0

	3
	Семејна
	73.106
	73.542
	100,6

	
	Вкупно
	270.547
	271.856
	100,5


Вкупниот број на корисници на пензија зголемен е за 1.309 корисници или 0,5% во споредба со октомври  2007 година. 

Просечната пензија исплатена во октомври 2008 година по видови на пензија изнесува, и тоа:
	Ред.бр.
	Вид на пензија
	октомври  2007
	октомври 2008
	Индекс

	1
	Старосна
	8.946,50
	10.762,00
	120,3

	2
	Инвалидска
	6.891,00
	8.551,50
	124,1

	3
	Семејна
	6.251,50
	7.737,00
	123,8

	
	Вкупна
	7.852,00
	9.548,00
	121,6



Просечната пензија изнесува 9.548,00 денари и истата во однос на просечната плата во Републиката во месец септември 2008 година (16.884 денари) учествува со 56,5%. Просечното зголемување на пензиите изнесува 21,6%, додека по видови на пензија повисоко зголемување на пензиите се забележува кај корисниците на инвалидска и семејна пензија, што е резултат на поголем процент на дополнителното усогласување на пониските пензии што се изврши од 1 јануари и 1 јули 2008 година
           Придонесот за здравствено осигурување на корисниците на пензија изнесува 3.588,13 милиони денари, или 11,3% од вкупните расходи. Висината на придонесот е во зависност од исплатените пензии, а се пресметува по стапка од 14,694%. 
Расходите за плаќање по основ на приватните пензиски фондови изнесуваат 2.006,27 милиони денари и се  над планираните за 4,3%, додека во однос на истиот период од 2007 година истите се повисоки за 35,0%, како резултат на зголемување на членовите во приватните пензиски фондови. Исто така зголемување на средствата дозначени до приватните пензиски фондови е резултат и на повисоки остварени средства од придонеси што преставува основа за распределба на придонесите. Според последните податоци бројот на осигурениците членовите во приватните пензиски фондови во октомври 2008 година изнесваат 190.688 или 28.035 нови членови во однос на 31.12. 2007 година (162.653). Од вкупниот број на членови 124.756 се задолжителни а 65.932   се доброволни осигуреници кои членуваат во вториот столб. 
Трошоците за телесно оштетување, надоместоци од инвалидско осигурување и интернатско сместување на деца со пречени во психофизичкиот развој изнесуваат 97,73 милиони денари и истите се под  планираните средства со Буџетот на Фондот, а во споредба со 2007 година средствата за телесно оштетување се повисоки за 4,4%. 
Надоместоците од инвалидското осигурување во периодот јануари-октомври 2008 година во споредба со планираните средства со Буџетот на Фондот и во споредба со 2007 година се пониски , како резултат на измените во Законот за пензиско и инвалидско осигурување. Согласно членот 53 од Законот за изменување и дополнување на Законот за пензиското и инвалидското осигурување (“Сл.весник на РМ” бр.153/2007) корисниците на паричен надоместок по основ на намалена работна способност на товар на средствата на Фондот кои ова право го користеле до влегување во сила на овој закон, по службена должност се преведуваат во инвалидска пензија по основ на професионална неспособност за работа според одредбите на овој закон.
Останатите расходи (плати, наемнини и надоместоци за вработените, другите трошоци, капиталните расходи и реконструкции на деловни објекти, изградба на деловен објект) изнесуваат 555,15 милиони денари и во вкупните расходи учествуваат со 1,7%. Од овие расходи, за плати, наемнини и надоместоци за вработените на Стручната служба на Фондот средствата изнесуваат 212,50 милиони денари и во вкупните расходи  учествуваат со 0,7%.
         За други трошоци  се потрошени средства во износ од 284,55 милиони денари, или 0,9% во однос на вкупните расходи. 
За капитални средства во периодот јануари-октомври 2008 година потрошени се средства во износ од 14,06 милиони денари, а за реконструкции на деловните објекти 13,01 милиони денари и изградба на деловен објект 31,03 милиони денари.
III. ФИНАНСИСКИ РЕЗУЛТАТ
Во периодот јануари - октомври 2008 година Фондот оствари вкупни приходи во износ од 30.769,58 милиони денари и вкупни расходи во износ од 31.684,86 милиони денари или вишок на расходи над приходите во износ од 915,28 милиони денари. 
Вишокот на расходи над приходите произлегува од намалување на планираните середствата од Буџетот на Републиката со Изменувањето и дополнувањето на Буџетот на Фондот за 2008 година и Одлуката за прераспределба на средствата меѓу буџетските корисници на Централната власт и меѓу фондовите . 
Имено, во Буџетот на Фондот за 2008 година беа планирани приходи од Буџетот на Републиката средства во износ од 11.711,32 милиони денари, а истите со Изменување и дополнување на Буџетот на Фондот за 2008 година и Одлуката за прераспределба на средствата меѓу буџетските корисници на Централната власт и меѓу фондовите се намалени на 10.271,94 милиони денари или помалку за 1.439,38 милиони денари, а како приходи е искажан пренесениот вишок на приходи над расходи од претходните години во износ од 2.000,00 милиони денари.
Со овие средства Фондот за периодот јануари-октомври не искажува недостиг на средства, туку вишок на приходи над расходите.
IV. ОЦЕНКА НА ФИНАНСИСКОТО РАБОТЕЊЕ НА ФОНДОТ
              ДО КРАЈОТ НА 2008 ГОДИНА
Според остварените приходи и расходи на Фондот во периодот јануари - октомври 2008 година и очекуваните приходи и расходи на Фондот во периодот ноември и декември 2008 година, се предвидува дека Фондот ќе оствари вкупни приходи во износ од 37.400 милиони денари, а заедно со пренесениот вишок на приходи над расходи од изминатите години во износ од 2.000,00 милиони денари вкупно приходи ќе изнесуваат  39.400,00 милиони денари, што е во рамките на планираните средства со Изменување и дополнување на Буџетот на Фондот за 2008 година. Вкупните расходи се оценуваат во вкупен износ од 39.000,00 милиони денари.
Со остварените приходи и расходи и пренесениот вишок на приходи над расходите од претходните години, Фондот во 2008 година ќе ги изврши сите обврски кон корисниците на пензија и другите обврски. 
Скопје: декември 2008 година
